
Instrukshon di uzo 

Den e instrukshon di uzo akí ta deskribí paso a paso kon bo ta hasi e 
tèst di shushi bon. 

Pone un tiki shushi na e palu fini di skèrf manera skruf. Si tin demasi-
ado shushi e ta pone ku no por uza e tèst.

Loke bo mester sa promé

•	 Bo por uza e tubu chikí un biaha so.
•	 Manda e tubu chikí i e formulario di kontesta den e 

ènvelòp pa manda bèk.
•	 E tubu chikí ta solamente pa e hende ku a haña 

invitashon pa e investigashon akí.
•	 Te na momento ku bo uza e tubu chikí e tubu chikí 

no tin mag di ta mas friu ku 2 grado i no mas 
kayente ku 30 grado.

•	 	Bo por pòst e ènvelòp djaluna, djamars, djárason i 
djaweps i djabièrnè promé ku 17:00 or. Di djabièrnè 
anochi te djadumingu anochi nan no ta saka pòst 
for di brivenbùs. No pòst e ènvelòp tampoko algu 
promé ku un dia di fiesta.

Importante
•	 Mester di masha tiki shushi pa por hasi e tèst bon
•	 Bo shushi no tin mag di drenta den kontakto ku urina òf ku awa.
•	 Bon tin mag di drai solamente na e dòpi bèrdè.

Kon bo ta hasi e tèst?

1	 Importante: bo shushi no tin mag di drenta den 
kontakto ku urina òf ku awa ku tin den wese . P’esei 
bo tin di pone bastante vèl di papel di wese den e 
pòchi.

2	 Bo por uza un pròp di papel di wese  tambe.

3	 Bai wese i sòru pa bo shushi kai riba e papel.

4	 Drai e dòpi bèrdè lòs e.  Na e dòpi tin un palu fini, na 
fin e ta di skèrf manera  un skruf.

5	 Ku e parti di skèrf manera skruf bo ta prek na 
kuater lugá diferente den bo shushi pa e tèst. Ta 
djis un tiki shushi por keda pegá na e parti di skèrf 
manera un skruf 

6 Pa por hasi e tèst bon, ta bastante si djis un tiki 
shushi keda pegá na e parti di skèrf manera skruf. 
Paga tinu: Si pone demasiado shushi den e tubu, 
no por uz’é mas.

7 Pone e palu fini bèk den e tubu chikí i bolbe pone e 
dòpi bèrdè ariba. E palu ta bai den e parti di e tubu 
chikí ku líkido aden. E líkido por bira un tiki trubel. 
Esei ta normal. 

8 Pone e tubu chikí den e saku ku bo a haña aserka. 
Esaki ta e saku blanku ku un rant blou.

bevolkingsonderzoek

9 Yena e formulario di kontesta.  Menshoná ta riba ki 
fecha bo a pone shushi den e tubu chikí. Pone e 
saku i e formulario di kontesta den e ènvelop koló 
shinishi pa manda bèk. Warda e  ènvelòp pa manda 
bèk den frishidèr te ora ku bo ta pòst e den 
brivenbùs.

10 Warda e  ènvelòp pa manda bèk den frishidèr te ora 
ku bo ta pòst e den brivenbùs. 

11 Pòst e tubu chikí i e ènvelòp pa manda bèk denter 
di 24 ora. Bo no tin nodi di plak stampia 

Investigashon di kanser di tripa na nivel di poblashon | 3



Kontesta riba pregunta masha hasí

Te ki dia mi por uza e tubu chikí?
Ta indiká e fecha di vensementu di e 
tubu chikí riba dje (aña, luna).

Mi tin ku pòst e tubu chikí djaluna, 
djamars, djárason, djaweps òf djabièrnè 
promé ku 17:00 or. Pakiko esei ta?
Riba e dianan ei e tempu entre 
pòstmentu di e tubu chikí i su yegada 
na laboratorio ta mas kòrtiku posibel. 
Mas lihé nan por hasi e investigashon 
den laboratorio, mas mihó. Si bo pòst 
e tubu chikí djabièrnè anochi, djasabra 
òf djadumingu e ta yega djamars 
numa na laboratorio. 

Mi a pèrdè e tubu chikí/e tubu chikí ta 
dañá?  
Si bo a pèrdè e tubu chikí òf si por 
ehèmpel  e líkido a drenta den e tubu 
chikí sin ku esei tabata e intenshon, bo 
por pidi un tubu chikí nobo. Bo por 
yama e liña di informashon di e 
organisashon ku ta laga hasi e tèst .

Algu a bai robes. Kiko mi por hasi awor? 
Algu a bai robes ku e tubu chikí òf 
kohementu di shushi? Yama e liña di 
informashon di  e organisashon ku ta 
laga hasi e tèst e ora ei 

Pakiko mi mester warda e tubu ku shushi 
den frishidèr te ora ku mi pòst e? 
Si tin sanger den bo shushi, ta mas 
fásil pa komprobá esei  durante e 
investigashon na laboratorio, si bo 
ward’é friu den frishidèr.

Unda mi por akudí pa mas informashon? 
•	 Riba e wèpsait tin un sine kon ta e 

forma korekto pa bo pone shushi 
den e tubu chikí. Bo ta haña kon-
testa tambe riba pregunta ku hende 
ta hasi masha hopi biaha. 

•	 Yama e liña di informashon di e 
organisashon  ku ta hasi e investi-
gashon. Bo ta haña e number di 
telefon i wèpsait di e organisashon 
den bo área den e karta òf via www.
bevolkingsonderzoekdarmkanker.nl.

Fabrikante di tubu chikí : Sentinel CH. SpA. 
Via Robert Koch, 2 

